
NJOFTIM PER SHTYP 
 

Mbi organizimin e seminarit trajnues me gjyqtaret shqiptarë  
 

 “Llogaritja e gjobave dhe rishikimi gjyqësor ne rastet e shkeljeve të 
konkurrencës” 

 
 
Më 29 - 30 Qershor 2016, Autoriteti Shqiptar i Konkurrencës ne bashkëpunim me 
Konferencën për Tregti dhe Zhvillim të Kombeve të Bashkuara (UNCTAD), organizoi 
trajnimin e radhës me gjyqtarët shqiptarë, në fushën e konkurrencës, seminar i cili u 
përshëndet nga Kryetarja e Institucionit Znj. Lindita MILO (LATI), përfaqësuesi i UNCTAD  
Z.Pierre HORNA,  Zyrtari për çështjet ligjore në Degën e Politikave të Konkurrencës dhe 
Konsumatorit në Konferencën e Kombeve të Bashkuara për Tregti dhe Zhvillim, si dhe nga 
Z. Kastriot SELITA, Kryetar i Gjykatës Administrative të Apelit Tiranë. 
 
Seminaret trajnuese po organizohen në mbështetje të Raportit të Peer Review dhe 
rekomandimeve përkatëse, ku një nga aktivitet e këtij projekti është edhe trajnimi i gjyqësorit 
në Shqipëri, për aspekte të ligjit të konkurrencës dhe zbatueshmërisë të tij në praktikë. 
 
Seminari Gjyqësor zhvillohet në kuadër të ngritjes së kapaciteteve institucionale për zbatimin 
e ligjit dhe politikës së Konkurrencës. UNCTAD vlerëson se një nga arsyet pse shumë 
Autoritete të Konkurrencës (përfshirë edhe Shqipërinë) e kanë të pamundur të mbledhin 
gjobat ne mënyrë të përshpejtuar qëndron në faktin e vonesave në rishikimet gjyqësore, 
prandaj janë shumë të rëndësishme dhe të domosdoshme këto seminare trajnuese, për 
sensibilizimin e gjyqtarëve mbi sanksionet administrative, metodat e përllogaritjes së tyre, 
parimin e proporcionalitetit në vendosjen e gjobave etj. 
 

Pjesëmarrës në këtë seminar trajnues, ishin Gjyqtarë të Rrethit Gjyqësor Tiranë, gjyqtarë të 
Gjykatës Administrative (shkalla e parë dhe  Apeli), jo vetëm të Tiranës por përfaqësues edhe 
të rretheve, si dhe përfaqësues nga Autoriteti i Konkurrencës. 
  
Ky Seminar i tretë dhe i fundit përmbyll një cikël trajnimesh të organizuara për gjyqësorin, që 
kanë filluar me trajtimin e çështjeve dhe rolin e gjyqësorit në fushën e konkurrencës, 
standardi i provës gjatë shqyrtimit të këtyre rasteve dhe së fundmi, u trajtuan sanksionet 
administrative/gjobat, metodologjia që zbatohet përgjatë përllogaritjes së tyre, në kuadër të   
zbatimit të rregullave të konkurrencës.  
 
Tema e trajtuar në këtë seminar,  trajton jo vetëm konceptet dhe metodologjinë, por edhe    
sensibilizon gjyqtarët ne lidhje me mënyrën sesi vendosen gjobat, si  përllogariten dhe çfarë 



pikash referimi  merr Autoriteti i Konkurrencës gjatë vendosjes së një sanksioni administrativ 
duke pasur parasysh parimin e proporcionalitetit të gjobës dhe parime të tjera të ngjashme. 
  
Trajnimi u zhvillua në ambientet e Hotel Rogner dhe  diskutimi u bazua mbi kuadrin ligjor 
evropian dhe atë shqiptar,  mbi metodologjinë e ngjashme që vendet tona përdorin në 
përllogaritjen e gjobës, mbi eksperiencën që ekspertët e pranishëm sollën në lidhje me 
zbatueshmërinë në praktikë. Në seminar u soll edhe eksperienca e vendeve anëtare të BE-së 
të tilla si  Italia, Hungaria, Bullgarisë dhe Çekia,  kuadri ligjor dhe metodologjia që ato 
përdorin. Përfaqësues të Autoritetit Shqiptar të Konkurrencës sollën eksperiencën e tyre në 
trajtimin e këtyre çështjeve. Ekspertët shqiptarë të Gjykatës Administrative të Apelit, 
Z.Kastriot Selita, Kryetari i kësaj Gjykate si dhe Znj.Altina Nasufi, Gjyqtare pranë kësaj 
gjykate, sollën eksperiencën shqiptare, trajtuan aspekte të ligjit dhe problematikës që mund të 
shfaqej në praktikë, interpretuan aspekte të metodologjisë së përllogaritjes së gjobës, duke 
theksuar edhe rëndësinë që paraqesin organizimi i këtyre seminare për anëtarë të gjyqësorit 
shqiptar.    
 
Seminari filloi me një seancë që adresoi çështjet teorike dhe pastaj vazhdoi trajtimi i 
aspekteve praktike por edhe rasteve hipotetike me qëllim për të ilustruar dhe për të sqaruar 
çështjet që lidhen me përllogaritjen e gjobave/sanksioneve për efekt të parandalimit të 
sjelljeve anti konkurrenciale. Pjesëmarrja e gjyqtarëve Shqiptarë ishte aktive dhe sidomos 
krijimi i “grupeve të punës” ku u diskutuan raste konkrete dhe hipotetike. 
  
UNCTAD dhe Autoriteti Shqiptar i Konkurrencës do të vazhdojnë bashkëpunimin mes tyre 
në organizimin e trajnimeve dhe workshope-ve të mëtejshme gjatë 2016.  
  


